Rrieti i Grave té Kosovés

Mbéshtet, mbron dhe promovon té drejtat dhe interesat e grave dhe vajzave né Kosové

Edhe sa gra té vrara?

Ndérkohé gé po protestohet népér komuna té ndryshme kundér vrasjes sé€ grave, méngjesi i sotém na
gjen me njé vrasje tjetér. Mediat sot raportuan se né Gjakové ndodhi edhe njé vrasje e njé gruaje 61
vjecare nga arma e bashkéshortit té saj. Pas vrasjes i dyshuari kryesor, bashkéshorti i tashmé sé ndjerés,
kishte ikur nga vendi i vrasjes. Tutje, policia kishe deklaruar qé dyshohet pér vrasje aksidentale.

Edhe késaj rradhe, policia doli me njé verzion i cili mé paré presupozon pafajésiné e kryesve se sa faktet
se si po humbin jetén viktimat e vrara. Javé mé paré, ishim déshmitaré té njé tragjedie, ku si pasojé e
dhunés né familje, me armé zjarri, humbén jetén njé vajzé 9 vjecare dhe njé grua 40 vjecare. Edhe né até
rast pati arsyetime nga policia dhe prokuroria se vrasési me armén AK-47, kishte shkuar tek familja e
tashmé té ndjerés, gé t'i kérkoj asaj té rikthehet né shtépiné e tij.

Organizatat e shogérisé civile té pérkrahura nga Rrjeti i Grave té Kosovés (RrGK) organizuan disa
protesta né disa komuna té Kosoveés, protesta té cilat do té vazhdojné edhe gjaté késaj jave. RrGK dhe
e gjithé shogéria kérkon hetim té pa-anshém dhe objektiv né rastet e dhunés dhe vrasjes sé grave, dénim
meritor pér vrasésisit por edhe pérgjegjési institucionale karshi trajtimit té rasteve té dhunés né famlije
dhe dhunés e vrasjeve ndaj grave né pérgjithési.

